
Kutxa biribila eta orientazioa

Aurkibidea

Helburua

Hizkuntzaren lantzeko

Ikaslearen fitxa

AURKIBIDEA

I. Eguzkiari behatu eguarte oso batez
eta kutxa biribila muntatu

II. Eguzkiari beha urte guzian

HELBURUA

Nork bere burua aurki eta orienta
puntu kardinalen eta Eguzkiaren bidez.

IKASLEAREN FITXA

J5.

HIZTEGIA / MINTZAIRA FUNTZIOAK

Ikastetxe inguruko hiztegia (jantokia, zuhaitza, xirrixta…)
Eguzkiko orena
horizontea puntu kardinalak
ziri buruduna orenak
Ipar izarra tenorea

Orduaren erraiteko gaitasuna erdiets.
Ikastetxe inguruko objektuen kokagunea adieraz
puntu kardinalei esker.

JAKIN DEZAGUN

Eguzkia, eguerditan (Eguzkiko oren) HEGOtik iragaiten da. Eguerdi (Eguzkiko oren) aldaezina da baina gure ordula-
rietan ez da horrela iragaiten ezen orenez aldatzen gara udan nola neguan (martxoko azken igandean udako
orenarentzat, urriko azken igandean neguko orenarentzat).

Hegoa dugu nolazpait finkatu behar eta horretarako ikastetxeko jostalekuan Eguzkiari begiratu behar diogu eta
Hegoaldean ageri delarik, tenorea idatzi. Informazio horiek efemerideetan (Eguzkiaren altxatze eta gordetze teno-
reak) atzeman ditzakegu.

Lehen jarduera : EGUZKIARI BEHATU ETA KUTXA BIRIBILA MUNTATU

Kutxa biribila egin aitzin, ikastetxeko jostalekuari behatzea beharrezkoa zaigu.
Irakasleak Eguzkia noiz pasatzen den meridianoan edo hegoaldean ezagutu behar du, erran nahi baita zein ordutan
xuxen dagoen Eguzkia Hegoan. Efemerideak lagungarri zaizkigu (ikus webgunea : www.bdl.fr).

Kasu : Eguerdi (Eguzkiko oren) ordularian 13:00ak irian gertatzen da negu orenarekin eta aldiz 14:00ak irian uda
orenarekin.
Ikastetxeko jostalekuan Eguzkiari begira dezagun eguerditan eta behatokia ongi seinala.
Eguzkiaren pean, horizontean, tenore horretan (adib. : jantokia, zuhaitza, xirrista…) dagoenari ongi beha eta mar-
razki batean irudika. Ondotik, eskeman ageri den itxurako kutxa egin, orrialde hori barnealdetik itsats. Gauza bera
egin beste hiru norabideendako.
Eguzkia (ikus 2. irudiko ziri buruduna) landa maketaren barnean, Eguzkiaren eguerdiko pasa-gunea ongi kontuan
hartuz geroz.

Lehen irudia

J5 ikasle fitxa.

Haize-arrosa ezar kutxaren zolan (iskilinba batekin itzultzeko gisan).
- Zuen ustez, non dago Eguzkia (puntu kardinala) eguerditan (Eguzkiko oren) ?
Eguzkiaren itxurazko mugimenduaz hitz egin eta galdeak asma. Zer diogu honen ibilbideaz ?

Mendebaldea, Ekialdea, Iparra, Hegoa irudikatuko dituzten lau etiketa marraz eta motz.
Hegoa irudikatzen duen etiketa finka toki egokian eta beste hiruenak berdin atzeman. Lan bera egin bai kanpoan,
bai kutxa barnean. Ondotik kutxa barneko haize-arrosa orienta dezakegu.

+

5.
ja

rd
ue

ra
•

II.
ZI
KL
O
A

EZAUPIDEAK ESPAZIOAN

KU T XA B I R I B I L A E TA OR I E N TA Z I OA

84

Eguzkia

Ipar izarra



Eguzkiari esker, orientatzen ahal gara. (Eguzkiak Hegoa ematen digu eguerditan).

Orientazioa Ipar izarrari esker ere egin daiteke. Ipar izarra IPARRALDEAN kokatzen baita.

jakin

2. jarduera : EGUZKIARI URTE GUZIAN BEHA (kutxa biribilarekin)

Eguzkiaren goratasunari ongi begira eguerditan (Eguzkiko oren), egunero bizpahiru hilabetez.
Hegoaldean, haren pasaguneari begiratzen badiogu, Eguzkia ez dela beti goratasun berean pasatzen ohartuko gara
(horizontetik neurtuz). Urtaroek badute zer ikus fenomeno horrekin.
“Kopernikoren koadrantea” 5. sekuentziak jarduera egokiak proposatzen ditu Eguzkiaren altuera neurtzeko.

Maketa horretan beste bi zilo eginez, eguerdiren (eguzki-oren) udako, neguko eta ekinozioetako kokaguneak irudika
genitzake.

Hona Hegoaldean ikus genezakeen paisaia kutxaren barnean. Eguzkiaren eguerdiko hiru kokagune horrela irudika
ditzakegu :

2. paisaia : Iparraldean, kutxaren barnean oihan bat irudika dezakegu eta oihan horren ondoan, Ipar izarra irudika-
tuko duen ziri burudun bat (zuria) landatuko dugu :

Eguzkia meridianoan pasatzen delarik eguerditan (Eguzkiko oren), Hegoan dagoela erran
nahi du.

Eguerdi (eguzki-oren) ez da gure ordularietako eguerdi. Eguerdi (Eguzkiko oren) noiz den jakiteko, efemeri-
deetan behatu behar da. Longitudeen bulegoko webgunean : www.bdl.fr.

+

jakin 5.
ja

rd
ue

ra
•

II.
ZI
KL
O
A

EZAUPIDEAK ESPAZIOAN

85

Kasu ! Gure latitudeetan, Eguzkia ez da sekulan zenitean (gure buru gainean) iragaiten, ez eta udan ere.
Honek erran nahi du itzala badaukagula beti, edozein urtaro izanik ere.
Eguzkia zenitean ikusteko, tropikoetara joan behar da eta ez noiznahi baina data batzuetan bakarrik.



Ezaupideak aldatu

Aurkibidea

Iparrorratza

Hizkuntzaren lantzeko

Beste

AURKIBIDEA

I. Espazio-ezaupideak erabiliz jostatu
II. Jostalekuan ezaupideak atzeman
III. Iparrorratzarekin jostetan

IPARRORRATZA

Taulatxoak
(Ekialdea, Mendebaldea, Iparra eta Hegoa)
Baloi bat

BESTE
ikasgelatik kanpo

Iparrorratza nork bere logelan erabil.
Iparra atzeman.
Iparra, Mendebaldea, Ekialdea eta Hegoa itxuratuko
dituzten taulatxoak erabil logelaren orientatzeko.
Euskal Herriko, Frantziako mapen irakurketa egin
iparrorratzaren laguntzarekin.
Iparrorratzaren historikoa egin (jatorria, bilakaera...).

EZAUPIDEAK ESPAZIOAN

HIZTEGIA / MINTZAIRA FUNTZIOAK

puntu kardinalak espazio-ezaupideak
(eskuin, ezker...)

iparrorratza ikastetxeko objektuak

Nork bere ezaupideak edo objektuenak adieraz puntu
kardinalei esker.
Nork bere ezaupideak edo objektuenak adieraz espazio-
ezaupideei esker.

3



ESPAZIO-EZAUPIDEAK ATZEMAN. Ikasleak jostalekuaren erdian daude.

• Lau objektu lau puntu kardinaletan pausa (iparrorratzaren laguntzarekin).

• Tinta xuriz gurutze bat egin jostalekuaren erdian. Lau etiketa egin lau puntu kardinalen itxuratzeko.

• Ikasle bat erdian emaiten da, ESKUIN seinalea eskuineko eskuan ; gauza bera egin ezkerreko eskuarentzat.

Bi seinaleen ongi erakusteko, besoak zabaltzen ditu ikasleak.

• Objektu baten aitzinean emaiten da.

• Galdea : zure eskuinean, zein objektu daukazu ? Zein puntu kardinal daukazu ?

• Bigarren ikasle bat bere seinaleekin lagunaren gibelean bizkarrez ezar eta galde berak egin.

Gorputzaren orientazioa aldatzean, norabideak ere aldatzen dira : gorputzari dagozkion
ezaupideak dira aldatzen direnak ; puntu kardinalak, aldiz, beti leku berean daude.

JOSTALEKUKO EZAUPIDEAK

• Zirkulu handi bat egin jostalekuan eta honen zentroa zerbaitekin irudika. Objektu bat (adib. : baloia) zirkuluaren
zentroan ezar. Bi ikasle, aldiz, zirkuluaren gainean ; baloiaren saihetsean izan behar dute. Baloia ezkerraldean
behar dute biek.
Oharra : lehenaren aurpegia ikus dezakegu eta bigarrenaren bizkarra (ez dute alde berera so egiten).

• Orain, biek alderdi berera so egiten badute, batak baloia bere eskuinean ikusten du eta aldiz besteak ezkerrean.

Aldi honetan ere ezaupideak aldatu dira.

JOKO BERA IPARRORRATZAREKIN

Jarduera jostalekuan : bi ikasle dira : eta .

Marrazkia gainetik behatuz ulertzen da (lehen ikaslea bigarrenaren saihetsean dago eta baloia erdian dute).

• Ikasle bakoitzak bere iparrorratza lurrean pausatua dauka.
• Bi iparrorratzen orratzak paraleloak dira.
• Galdea : baloia non dauka lehen ikasleak ? (EKIALDEAN) eta 2.ak ? (MENDEBALDEAN).

Lekua eta posizioa aldatu ondoan :

Zerbait aldatzen dea ikasleak itzultzean ?
Zerbait aldatzen dea ikasleak lekuz aldatzean ?

Jarduera honen ondotik, ariketa franko egin daiteke mapa geografikoetan : adibidez, Euskal Herriko mapa har ;
iparrorratza hiri baten gainean pausa eta beste hiri baten norabidea asma.

� Ariketa hauek orientazioaren lantzea dute helburu. Jarduera berak baliagarri izan daitezke lur-globoaren iker-
tzean eta bereziki “horizonteak” aipatzean.

Begiralea lekuz edo posizioz aldatzen denean, bere gorputzari dagozkion ezaupideak aldat-
zen dira.

4 puntu kardinalen norabideak, aldiz, beti berak dira.

Biraketa norantza

Aurkibidea

Hiztegia / Mintzaira funtzioak

AURKIBIDEA

Ezaupideak eta biraketa jokoak
Lur-globoaren biraketa nola irudika

GLOBOA ETA MUGIMENDUAK

HIZTEGIA / MINTZAIRA FUNTZIOAK

lur-globoa puntu kardinalak
espazio markak ordularia
biraketa erronda

Jokoetako argibideak ulertu.
Hipotesia batzuk aurkeztu.
Baloiaren edo Eguzkiaren kokaguneak adierazi
ezaupideei esker.
Baloiaren edo Eguzkiaren kokaguneak adierazi
puntu kardinalei esker.

I. EZAUPIDE BATZUK

1. Gogoan atxik :

Orenen tokia ordulariaren zirkuluan 1etik 12 arte
Orratzen mugimenduen norantza

2. jokoa kanpoan :

� Ikasleen erronda

12 ikaslek erronda bat osatzen dute 12 ordu-zenbakien gisa, eskuz-esku loturik, besoak luzatuak eta aurpegia kan-
pora buruz emana (lehen irudia ikus).
Haur bakoitzak bere aitzinera behatzen du eta burua ezker aldera (beso kolore xuri) eta berdin eskuin aldera (beso
ilun) itzul dezake.
Irakaslea errondatik kanpo dago, baloi bat eskuetan.

� Buruketa

12 ikasleetarik zeinek ikus dezake irakaslearen baloia ?
Zer egin dezakegu ikasle guziek baloia ikus dezaten ?

� Hipotesiak

• Irakasleak errondaren inguruan ibili behar du.
• Errondak itzulikatu behar du.

Lehen jarduera :

Erronda ez da mugitzen eta irakaslea inguruan dabil ordulariaren orratzen
norantzan.
Ikasle bakoitzari baloia begi bistan agertzen zaio eta une batean baloia
parez pare du. Orduan bere zenbakia erraiten du.

Irakaslearen oharrak, galdeak eta komentarioak.

2. jarduera :

Irakaslea baloiarekin geldian eta erronda aldiz itzulika :
• ordulariaren orratzen norantzan
• ordulariaren orratzak ez bezala.

Bi kasuetan, ikasle bakoitzak kasu ematen du noiz agertzen eta noiz
gordetzen den baloia eta bere zenbakia azaltzen du baloia parean duelarik.

Irakaslearen oharrak, galdeak eta komentarioak.

Baloia beti ezker aldetik agertzen zaio ikasleari eta eskuin aldean desagertzen. Ordulariaren orratzen
norantza berean agertzen zaigu baloia baina bakarrik ikasleen erronda alderantziz dabilenean.

Baloia beti ezker aldetik agertzen zaio ikasleari eta eskuin aldean gordetzen. Ordulariaren orratzen
norantza bera dauka.

II LURRAREN BIRAKETA (JARDUERAK)

Lurrak berezko biraketa mugimendua badauka, lurburuen ardatzaren inguruan.

Buruketa : nolaz dira gaua eta eguna ?

Hipotesiak :

Eguzkia Lurraren inguruan dabilelako.
Lurra bere ardatzaren inguruan itzulikatzen delako.

Jarduera esperimentalak :

Ikasle batek Eguzkia antzezten du eta besteak Lurra.
Lehen lana : Hegoaldera so egiten dugularik, Ekialdea gure ezkerrean dago; Mendebaldea, aldiz, eskuinean.

Eguzkiarena egiten duenak baloi hori bat dauka eskuetan, Eguzkiaren ongi irudikatzeko.
Lurrarena egiten duenak Ekialdea etiketa dauka ezkerreko eskuan eta Mendebaldea eskuinekoan.

� 1. hipotesia : Eguzkia Lurraren inguruan dabil (1. irudia).
Lurrarena egiten duena geldi-geldia dago Hegoaldeari so. Eguzkia bere ezkerrean, erran nahi baita

Ekialdean, agertzen ikusi behar du ; bere aitzinean iragaiten eta Mendebaldean edo eskuinean desagertzen.
Eguzkiarena egiten duen haurra Lurraren inguruan dabil baina zein norantzatan ?

Honen biraketak Eguzkiaren eguneko ibilbideari jarraiki behar du, erran nahi baita Ekialdetik Mendebaldera
buruz (ordulari-orratzen norantzan).

� 2. hipotesia : Lurra bere ardatzaren inguruan itzulikatzen da (2. irudia).

Eguzkia geldian dagoenean, Lurra bere ardatzaren inguruan itzulika dabil. Zein norantzatan ?

Lurrarena egiten duenak, itzuli behar du, ordulari-orratzak ez bezala, Eguzkiaren agertzen ikusteko bere
ezker aldean, erran nahi baita Ekialdean. Halaber, Eguzkiaren desagertzen ikusteko, bere eskuin aldean, erran
nahi baita Mendebaldean, lehen hipotesian agertzen zen bezala. 7.

III LUR-GLOBOAREN BIRAKETA

Lur-globo bat eskuetan, lurraren biraketa nola irudika dezakegu ?

1. jarduera : ordulari-orratzaren itxuratzeko, paperezko gezi bat itzuli-itzulika motz eta itsats (irudia ikus).
Lur-globoa eskuinetik ezker aldera eta gero alderantziz itzulikaraz dezagun. Aldi oroz, geziaren biraketa norantza
zein den beha dezagun, ordulari-orratzenari konparatuz.

2. jarduera : lur-globoa har. Euskal Herria bere parean ezarriko du ikasle batek (Mendebaldea bere ezkerraldean
eta Ekialdea bere eskuinaldean).
Erhi bat globoaren gainean pausatzen du eta globoa itzulikarazten du gezi-orratzari ongi begiratuz.
Lur-globoak Mendebaldetik Ekialdera buruz itzulikatu behar du, erran nahi baita Lurrak bezala (eta ordulari-orratzak
ez bezala).

3. jarduera : lur-globoaren gainean, horizonte bat (patafix) itsats. Horizonte horretan, erdi erdian, orratz bat landa.
Meridianoaren gainean zuzen landatua izan behar du orratzak. Horizontearen puntu kardinalen arabera egin behar
da (irudia ikus).
Horizontea parez-pare argizta dezagun Eguzkia irudikatzen duen argiontzi batez (kasu : orratzaren itzalak iparral-
dera buruz joan behar du !). Horrela badugu Eguzkiaren kokagunea eguerditan (Eguzkiko oren).

Zein aldetara itzulikatu behar du Lur-globoak, Eguzkia Mendebaldean gorde eta Ekialdean ager dadin ?
Orratzaren itzalaren posizioa segi dezagun.

Lur-globoak Mendebaldetik Ekialdera buruz itzuli behar du, erran nahi baita orduen orratzak ez bezala.

E
M

I

EM
I

H

H

7.
ja

rd
ue

ra
•

II.
-I
II.

ZI
KL
O
A

GLOBOA ETA MUGIMENDUAK

94



Meridianoak eta paraleloak

Aurkibidea

Ikaslearen fitxak

AURKIBIDEA

1. Meridianoak
2. Paraleloak
3. Latitude eta longitudeak

IKASLEAREN FITXAK

J13 - J 14.

Lur-globoa : Lurraren irudikatzeko izari xuxenetan egin maketa da.
Lur-globoan kontinente eta ozeano guziak aurki ditzakegu.

Lurraren gune bakoitzean, meridiano eta paralelo bat gurutzatzen dira.

1 - Meridianoak

Meridianoa, lurburu batetik bestera doan zirkulu erdi edo arkua da.
Meridiano guziek luzera bera dute : guti gorabehera 20 000 km-koa.
Jatorrizko meridianoa Greenwich-eko behatokitik pasatzen da, Londresen ondoan.

2 - Paraleloak

Ekuatorearekin paralelo den irudipenezko zirkulua da paraleloa.
Paraleloen luzera ezberdina da : 40 000 km-koa Ekuatorean eta 0 km-koa lurburuetan.
Ekuatorea jatorrizko paraleloa da, lurburuetatik bide erditan. Lur-esfera, bi hemisferio berdinetan zatitzen du :
ipar-hemisferioa edo hemisferio boreala Iparraldean eta hego-hemisferioa edo hemisferio australa Hegoaldean.

paraleloak

meridianoa

lur-globoa

J 14 ikaslearen fitxa.

Paralelo ohargarrienetan bereiz dezakegu :
• Kantzer tropikoa hemisferio borealean eta Kaprikornio tropikoa hemisferio australean.
• Zirkulu polar-artikoa eta Zirkulu polar-antartikoa.

3 - Latitude et longitudeak

J 13 ikaslearen fitxa.

Ekuatorea eta Greenwich-eko meridianoari esker Lurraren gune guziak koka ditzakegu. Ekuatoreak
gune bateko latitudea emaiten digu eta Greenwich-eko meridianoak
longitudea.

Latitudea : angelu bat da. Honen neurria 0° eta 90° artean izan daiteke ipar-hemisferioan eta 0 eta -90°
artean hego-hemisferioan.

Longitudea : angelu bat da. Greenwich-eko meridianotik abiatuz neurtzen da, 0°tik 180°raino
Mendebaldera eta 0°tik - 180°raino Ekialdera.

Lurrazala 24 ordugunetan zatitua da. Ontsalaz, ordugune bakoitzak oren legal bera du.

Lekuko meridianoa

Aurkibidea

Hiztegia / Mintzaira funtzioak

Ikaslearen fitxa

AAUURRKKIIBBIIDDEEAA

Lekuko meridianoa marraztu
Lur-globoari behatu
Dokumentuak atzeman

IKASLEAREN FITXA

J12.

HIZTEGIA / MINTZAIRA FUNTZIOAK

paraleloa latitudea
meridianoa longitudea
jatorrizko meridianoa zirkulua
erradioa segmentua

Ikusi denaren berri eman besteei.
Lekuko meridianoaren marrazteko argibideak 
besteei adieraz.

2



AITZIN-SOLASA : lur-globoari beha

Ikasleei lur-globoari ongi begiratzeko galdatzen die irakasleak. Paraleloak (latitude), meridianoak (longitude),
Iparburua, Hegoburua, Ekuatorea... atzemanen dira (irudia arbelean egin daiteke).
Jatorrizko meridianoa (Greenwich : longitude 0°) lur-globoan aurki eta ondotik gure eskualdekoa (hurbilena) atze-
man eta segi. 

DOKUMENTUAK BILA 

“la méridienne verte”, 2000. urtean egin zen ospakizunaz dokumentazioa ikus 
(webgunea : http://www.2000enfrance.com/sites/meridienne).

Jarduera batzuk : mintzaldiak ikaskideen aitzinean, erakusketa bat antola...

LEKUKO MERIDIANOA MARRAZTU J 12 ikaslearen fitxa+

Ipar-Hego

NOLA EGIN ?

Lekuko meridianoaren marrazteko, beharrezkoa zaion tresna eraiki behar izanen du irakasleak.
Taula horizontalki pausa lurrean (nibel-begiduna erabil) eta ziri bat (gnomona) bertikalki landa. 2. sekuentzia 

Lekuko meridianoak Ipar-Hego ardatza irudikatzen du. 
Gnomonaren itzalaren bidez marraz daiteke ; Ipar/Hego norabidea erakusten digu. Lekuko meridia-
noak Lurraren meridiano baten zati bat baizik ez digu irudikatzen.

Taularen ingurua klerarekin marraz lurrean (luzerako kokagunea izan dezagun).
Gnomonaren itzalaren punta goizean marka. P1 deituko dugu (goizean 10:00ak eta 12:00ak artean).

Kordailoaz baliatuz O zentroarekiko (= gnomonaren oinarria) eta OP1 erradioko zirkulu bat marraz.

Itzalaren ibilbideari jarraik : itzala tipituz doa eguerdira hurbilduz bezala Eguzkia gero eta gorago altxatzen dela-
kotz. Arratsaldean aldiz, Eguzkia apalduz doa eta P2 puntua notatuko da. P2 marka eginen da itzala zirkuluaren
berriz hunkitzera heltzen denean (15:00ak edo16:00ak irian, urtaroaren arabera…)
� P1 et P2 junta
� [P1 P2] segmentuaren zentroa den I puntua marraz.

O eta I junta : marra horrek IPAR-HEGO ardatza irudikatzen du. “lekuko meridianoa” deitzen da.



Eguzkiaren itxurazko 
mugimendua
E G U Z K I A R E N  I T X U R A Z K O  

M U G I M E N D U A  I Z A R T A U L A R E K I N  S E G I T U

Aurkibidea

Ikaslearen fitxak

AURKIBIDEA

Izartaularen muntaia eta erabilera

IKASLEAREN FITXAK

J9 - J10 - J11 

J9, J10 muntaia fitxak

Eguzkiaren itxurazko ibilbideari jarraik eguzki-izartaulari esker (ikus eguzki-izartaularen eraikuntza).

Nola erabil

Eguzki-izartaula eguzkitara pausa plano horizontalean. Iparrorratzaren laguntzarekin taula gaineko puntu kardina-
lak ongi marka.

• Izartaularen orratza (Eguzkiaren marrazkia duena) Eguzkiari buruz ezar. Ziriaren (gnomonaren) itzalak orratz gra-
duatuaren gainean (itzal-orratzean) eta erdi-erdian agertu behar du. Hola gertatzean, Eguzkiaren marrazkia duen
orratzak Eguzkiaren norabide zuzena emaiten du (azimuta).

• Egunean zehar, gisa honetako oharrak bil idatziz :
� oharraren data eta tenorea
� eguzki-orratzaren kokagunea zirkulu graduatuan
� eguzki-orratzaren biraketa-norantza egunean zehar
� itzal-orratzaren kokagunea zirkulu graduatuan
� itzal-orratzaren biraketa-norantza egunean zehar
� gnomonaren itzalaren luzera neurtu (graduazioa itzal-orratzean emana da, mm-tan)
� eguzki-orratza Hegoari buruz orienta. Eguzkiaren pasaia orratzaren gainean zehazki noiz den begira  

(itzalen orratzean). Ondotik Eguzkiaren pasaiaren tenorea nota. 

Eguzkiak itxurazko ibilbidea egiten du zeruan. 
Egunero, Ekialdetik Mendebaldera ibiltzen da Hegoaldetik iraganez,
ordulari-orratzen norantzan.

J11 fitxa Ikus.+

